
№ 225 (19146)    

Къабарты-Малкъар Республиканы 
Правительствосуну энчи къауумуну юсюнден
 Къабарты-Малкъар Республиканы Башчысыны

У К А З Ы
 Къабарты-Малкъар Республиканы Конституциясыны 81-чи 

статьясыны «б» пунктуна тийишлиликде бегим этеме:
 1.Къабарты-Малкъар Республиканы Правительствосуну бу 

къауумун къабыл кёрюрге:
Хасанов Руслан Талович –Къабарты-Малкъар Республиканы 

Правительствосуну Председатели;
Марьяш Ирина Евгеньевна-Къабарты-Малкъар Республика-

ны Правительствосуну Председателини биринчи орунбасары;
Уяналаны Хажи-Муратны жашы Казим-Къабарты-Малкъар 

Республиканы Правительствосуну Председателини биринчи 
орунбасары;

Кодзоков Мухамед Мартынович-Къабарты-Малкъар Респу-
бликаны Правительствосуну Председателини орунбасары;

Портова Галина Абубовна-Къабарты-Малкъар Республиканы 
Правительствосуну Председателини орунбасары;

Семенов Пшикан Григорьевич-Къабарты-Малкъар Респу-
бликаны билим бериу эм илму министри;

Гызыланы Хажиосманны жашы Берт-Къабарты-Малкъар 
Республиканы табийгъат байлыкъла эмда экология министри;

Каздохов Альберт Билялович-Къабарты-Малкъар Республи-
каны эл мюлк министри;

Афаунов Аслан Мартынович-Къабарты-Малкъар Республи-
каны спорт эмда туризм министри;

Мамиев Артур Анатольевич-Къабарты-Малкъар Республи-
каны къурулуш эмда архитектура министри;

Дышеков Аслан Заурбекович-Къабарты-Малкъар Республи-
каны транспорт,связь эмда жол мюлк министри;

Тюбейланы Исхакъны жашы Альберт-Къабарты-Малкъар 
Республиканы урунуу эмда социальный айнытыу министри;

Керефов Мурат Анатольевич- Къабарты-Малкъар Республи-
каны финансла министри;

Мусукланы Тахирни жашы Алий-Къабарты-Малкъар Респу-
бликаны экономиканы айнытыу министри;

Кючменланы Махтини жашы Тахир –Къабарты-Малкъар 
Республиканы энергетика,жашау журтла-коммунальный мюлк 
эмда тариф политика министри.

 2.Кючлерин тас этгеннге санаргъа:
 Къабарты-Малкъар Республиканы Президентини «Къабар-

ты-Малкъар Республиканы Правительствосуну энчи къауумуну 
юсюнден» 2011 жылда 29-чу апрельде чыгъарылгъан 59-УП 
номерли Указын;

Къабарты-Малкъар Республиканы Президентини «Къа-
барты-Малкъар Республиканы Правительствосуну Къабар-
ты-Малкъар Республиканы Президентини 2011 жылда 29-чу 
апрельде чыгъарылгъан 59-УП номерли Указы бла къабыл 
кёрюлген энчи къауумуна тюрлениуле кийириуню юсюнден» 
2011 жылда 26-чы октябрьде чыгъарылгъан 172-УП номерли 
Указын;

  Къабарты-Малкъар Республиканы Башчысыны «Къабар-
ты-Малкъар Республиканы Правительствосуну Къабарты-
Малкъар Республиканы Президентини 2011 жылда 29-чу 
апрельде чыгъарылгъан 59-УП номерли Указы бла къабыл 
кёрюлген энчи къауумуна тюрлениуле кийириуню юсюнден» 
2012 жылда 13-чю январьда чыгъарылгъан 3-УГ номерли 
Указын;

    Къабарты-Малкъар Республиканы Башчысыны «Къа-
барты-Малкъар Республиканы Правительствосуну Къабар-
ты-Малкъар Республиканы Президентини 2011 жылда 29-чу 
апрельде чыгъарылгъан 59-УП номерли Указы бла къабыл 
кёрюлген энчи къауумуна тюрлениуле кийириуню юсюнден» 
2012 жылда 1-чи мартда чыгъарылгъан 40-УГ номерли Указын;

    Къабарты-Малкъар Республиканы Башчысыны «Къабар-
ты-Малкъар Республиканы Правительствосуну Къабарты-Мал-
къар Республиканы Президентини 2011 жылда 29-чу апрельде 
чыгъарылгъан 59-УП номерли Указы бла къабыл кёрюлген 
энчи къауумуна тюрлениуле кийириуню юсюнден» 2012 жылда 
18-чи июньда чыгъарылгъан 93-УГ номерли Указын.

  3.Бу Указ анга къол салыннган кюнден кючюне киреди.

Къабарты-Малкъар Республиканы
Башчысы                                                        А.КАНОКОВ
Нальчик шахар, 2012 жылда 14-чю ноябрьде, №181-УГ

«Россей Федерацияны субъектлерини къырал властыны законла 
чыгъарыучу (представительный) эмда толтуруучу органларын къу-
рауну битеулю принциплерини юсюнден» Федеральный законну 
17-чи статьясыны 4-чю пунктуна, Къабарты-Малкъар Республиканы 
Конституциясыны 81-чи статьясыны «б» пунктуна тийишлиликде 
бегим этеме:

  1.Тюрлендирирге:
  Къабарты-Малкъар Республиканы Саулукъ сакълау министер-

ствосун Къабарты-Малкъар Республиканы Саулукъ сакълау эмда 
курортла министерствосуна;

  Къабарты-Малкъар Республиканы Промышленность,связь эмда 
информатизация министерствосун  Къабарты-Малкъар Республи-
каны Промышленность эмда сатыу-алыу министерствосуна;

  Къабарты-Малкъар Республиканы Спорт,туризм эмда курортла 
министерствосун Къабарты-Малкъар Республиканы Спорт эмда 
туризм министерствосуна;

  Къабарты-Малкъар Республиканы Транспорт министерствосун 
эмда  Къабарты-Малкъар Республиканы Жол мюлк жаны бла къы-
рал комитетин Къабарты-Малкъар Республиканы Транспорт,связь 
эмда жол мюлк министерствосуна;

  Къабарты-Малкъар Республиканы Экономиканы айнытыу эмда 
сатыу-алыу министерствосун Къабарты-Малкъар Республиканы 
Экономиканы айнытыу министерствосуна;

  Къабарты-Малкъар Республиканы Жамауат эмда дин органи-
зацияланы ишлери жаны бла къырал комитетин эмда Къабарты-

1.Къабарты-Малкъар Республиканы Правительствосу.
2.Къабарты-Малкъар Республиканы министерстволары:
Къабарты-Малкъар Республиканы Къырал ырысхы эмда жер 

бла байламлы халла министерствосу
Къабарты-Малкъар Республиканы Саулукъ сакълау эмда ку-

рортла министерствосу
Къабарты-Малкъар Республиканы Культура министерствосу
Къабарты-Малкъар Республиканы Билим бериу эмда илму 

министерствосу
Къабарты-Малкъар Республиканы Асламлы информация орган-

ла, жамауат эмда дин организацияла жаны бла министерствосу
 Къабарты-Малкъар Республиканы Табийгъат байлыкъла эмда 

экология министерствосу
 Къабарты-Малкъар Республиканы Промышленность эмда 

сатыу-алыу министерствосу
Къабарты-Малкъар Республиканы Эл мюлк министерствосу
Къабарты-Малкъар Республиканы Спорт эмда туризм мини-

стерствосу
  Къабарты-Малкъар Республиканы Къурулуш эмда архитектура 

министерствосу
  Къабарты-Малкъар Республиканы Транспорт, связь эмда жол 

мюлк  министерствосу
Къабарты-Малкъар Республиканы Урунуу эмда социальный 

айнытыу министерствосу
Къабарты-Малкъар Республиканы Финансла министерствосу

Къабарты-Малкъар Республиканы асламлы 
информация органла,жамауат эмда дин 

организацияла жаны бла министрини 
къуллугъун толтургъанны юсюнден

Къабарты-Малкъар Республиканы Башчысыны
У К А З Ы

  1.Къабарты-Малкъар Республиканы асламлы информа-
ция органла, жамауат эмда дин организацияла жаны бла 
министрини къуллугъун толтурууну борчун Кумахов Мухадин 
Лялушевични боюнуна салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №180-УГ

Къабарты-Малкъар Республиканы 
Правительствосуну Председателини 

орунбасарыны юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конституциясыны 81-

чи статьясыны «б» пунктуна тийишлиликде Портова Галина 
Абубовнаны Къабарты-Малкъар Республиканы Правитель-
ствосуну Председателини  орунбасарына салыргъа.

2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №167-УГ

Къабарты-Малкъар Республиканы 
Правительствосуну Председателини биринчи 

орунбасарыны юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конституциясыны 81-

чи статьясыны «б» пунктуна тийишлиликде Марьяш Ирина 
Евгеньевнаны Къабарты-Малкъар Республиканы Правитель-
ствосуну Председателини биринчи орунбасарына салыргъа.

2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №164-УГ

Къабарты-Малкъар Республиканы 
Правительствосуну Председателини биринчи 

орунбасарыны юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конституциясыны 81-чи 

статьясыны «б» пунктуна тийишлиликде Уяналаны Хажи-Мурат-
ны жашы Казимни  Къабарты-Малкъар Республиканы Прави-
тельствосуну Председателини биринчи орунбасарына салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар,2012 жылда 14-чю ноябрьде, №165-УГ

Къабарты-Малкъар Республиканы 
Правительствосуну Председателини 

орунбасарыны юсюнден
Къабарты-Малкъар Республиканы Башчысыны

У К А З Ы
  1.Къабарты-Малкъар Республиканы Конституциясыны 81-чи 

статьясыны «б» пунктуна тийишлиликде Кодзоков Мухамед 
Мартыновични Къабарты-Малкъар Республиканы Правитель-
ствосуну Председателини  орунбасарына салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде,№166-УГ

Къабарты-Малкъар Республиканы билим 
бериу эмда илму министрини  юсюнден

Къабарты-Малкъар Республиканы Башчысыны
У К А З Ы

  1.Къабарты-Малкъар Республиканы Конституциясыны 81-
чи статьясыны «б» пунктуна тийишлиликде Семенов Пшикан 
Григорьевични Къабарты-Малкъар Республиканы билим 
бериу эм илму министрине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №168-УГ

Къабарты-Малкъар Республиканы 
табийгъат байлыкъла эмда экология  

министрини  юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конституциясыны 81-чи 

статьясыны «б» пунктуна тийишлиликде Гызыланы Хажи-
османны жашы Бертни  Къабарты-Малкъар Республиканы 
табийгъат байлыкъла эмда экология  министрине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №169-УГ

Къабарты-Малкъар Республиканы эл мюлк  
министрини  юсюнден

Къабарты-Малкъар Республиканы Башчысыны
У К А З Ы

1.Къабарты-Малкъар Республиканы Конституциясыны 81-чи 
статьясыны «б» пунктуна тийишлиликде Каздохов Альберт 
Биляловични Къабарты-Малкъар Республиканы эл мюлк  
министрине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар. 2012 жылда 14-чю ноябрьде, №170-УГ

Къабарты-Малкъар Республиканы спорт 
эмда туризм  министрини  юсюнден

Къабарты-Малкъар Республиканы Башчысыны
У К А З Ы

  1.Къабарты-Малкъар Республиканы Конституциясыны 81-
чи статьясыны «б» пунктуна тийишлиликде Афаунов Аслан 
Мартыновични  Къабарты-Малкъар Республиканы спорт эмда 
туризм  министрине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №171-УГ

Къабарты-Малкъар Республиканы къурулуш 
эмда архитектура  министрини  юсюнден

Къабарты-Малкъар Республиканы Башчысыны
У К А З Ы

  1.Къабарты-Малкъар Республиканы Конституциясыны 
81-чи статьясыны «б» пунктуна тийишлиликде Мамиев Артур 
Анатольевични Къабарты-Малкъар Республиканы къурулуш 
эмда архитектура министрине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №172-УГ

Къабарты-Малкъар Республиканы транспорт.
связь эмда жол мюлк   министрини  юсюнден
Къабарты-Малкъар Республиканы Башчысыны

У К А З Ы
  1.Къабарты-Малкъар Республиканы Конституциясыны 81-чи 

статьясыны «б» пунктуна тийишлиликде Дышеков Аслан Заур-
бековични  Къабарты-Малкъар Республиканы транспорт,связь 
эмда жол мюлк министрине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №173-УГ

Къабарты-Малкъар Республиканы урунуу эмда 
социальный айнытыу министрини  юсюнден
Къабарты-Малкъар Республиканы Башчысыны

У К А З Ы
  1.Къабарты-Малкъар Республиканы Конституциясыны 81-чи 

статьясыны «б» пунктуна тийишлиликде Тюбейланы Исхакъны 
жашы Альбертни Къабарты-Малкъар Республиканы урунуу 
эмда социальный айнытыу   министрине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №174-УГ

Къабарты-Малкъар Республиканы 
финансла министрини  юсюнден

Къабарты-Малкъар Республиканы Башчысыны
У К А З Ы

1.Къабарты-Малкъар Республиканы Конституциясыны 81-
чи статьясыны «б» пунктуна тийишлиликде Керефов Мурат 
Анатольевични  Къабарты-Малкъар Республиканы финансла 
министрине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №175-УГ

Къабарты-Малкъар Республиканы 
энергетика,жашау журтла-коммунальный мюлк 
эмда тариф политика  министрини  юсюнден
 Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конституциясыны 

81-чи статьясыны «б» пунктуна тийишлиликде Кючменланы 
Махтини жашы Тахирни Къабарты-Малкъар Республиканы 
энергетика, жашау журтла-коммунальный мюлк эмда тариф 
политика министрине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №177-УГ

Къабарты-Малкъар Республиканы Къырал 
кереклеге заказла бериу жаны бла къырал 

комитетини председателини юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конституциясыны 81-чи 

статьясыны «б» пунктуна тийишлиликде Барагунов Заурбек 
Владимировични  Къабарты-Малкъар Республиканы Къырал 
кереклеге заказла бериу жаны бла къырал комитетини пред-
седателине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №178-УГ

 Къабарты-Малкъар Республиканы къырал властыны толтуруучу органларыны структурасыны юсюнден
  Къабарты-Малкъар Республиканы Башчысыны

У К А З Ы
Малкъар Республиканы Асламлы информация органла жаны бла 
къырал комитетин Къабарты-Малкъар Республиканы Асламлы 
информация органла, жамауат эмда дин организацияла жаны бла 
министерствосуна;

  Къабарты-Малкъар Республиканы Жашау журтла-коммуналь-
ный мюлк жаны бла къырал комитетин эмда  Къабарты-Малкъар 
Республиканы Тарифле эмда энергетика жаны бла къырал коми-
тетин Къабарты-Малкъар Республиканы Энергетика,жашау журт-
ла-коммунальный мюлк эмда тариф политика министерствосуна.

  2.Къабарты-Малкъар Республиканы Жаш тёлюню ишлери жаны 
бла министерствосун кетерирге, аны борчун Къабарты-Малкъар 
Республиканы Билим бериу эмда илму министерствосуну бойнуна 
салыргъа.

 3.Къабарты-Малкъар Республиканы къырал властыны толтуруучу 
органларыны бу структурасын къабыл кёрюрге.

 4.Къабарты-Малкъар Республиканы Правительствосуну Пред-
седателини беш орунбасары,ол санда  биринчи орунбасарларындан 
экиси боллукъларын тохташдырыргъа.

  5.Къабарты-Малкъар Республиканы Правительствосу борчлу 
этиледи:

  бир айны ичинде Къабарты-Малкъар Республиканы къырал 
властыны толтуруучу органларыны болумларын жарашдырып 

къабыл кёрюрге;
  тюрлениуле бла байламлы ишлени бу Указгъа тийишлиликде 

тамамланылыуларын жалчытыргъа;
  актларын бу Указгъа келиширча жарашдырыргъа.
  6.Кючлерин тас этгеннге санаргъа:
   Къабарты-Малкъар Республиканы Президентини «Къабарты-

Малкъар Республиканы Тыш байламлыкъла жаны бла къырал 
комитетини юсюнден» 2007 жылда 24-чю мартда чыгъарылгъан 
13-УП номерли Указын;

  Къабарты-Малкъар Республиканы Президентини «Къабарты-
Малкъар Республиканы къырал властыны толтуруучу органларыны 
структурасыны юсюнден» 2010 жылда 22-чи октябрьде чыгъарыл-
гъан 108-УП номерли Указын;

  Къабарты-Малкъар Республиканы Президентини «Къабарты-
Малкъар Республиканы къырал властыны толтуруучу органларыны 
структурасыны юсюнден» 2011 жылда 29-чу апрельде чыгъарылгъан 
46-УП номерли Указын;

   Къабарты-Малкъар Республиканы Башчысыны «Къабарты-
Малкъар Республиканы Ветеринария управлениясыны юсюнден» 
2012 жылда 25-чи июльда чыгъарылгъан 109-УГ номерли Указын.

  7.Бу Указ анга къол салыннган кюнден кючюне киреди.

Къабарты-Малкъар Республиканы Башчысы                                                                                                       А.КАНОКОВ
Нальчик шахар, 2012 жылда 14-чю ноябрьде, №163-УГ

Къабарты-Малкъар Республиканы 
экономиканы айнытыу министрини  юсюнден
Къабарты-Малкъар Республиканы Башчысыны

У К А З Ы
  1.Къабарты-Малкъар Республиканы Конституциясыны 81-чи 

статьясыны «б» пунктуна тийишлиликде Мусукланы Тахирни 
жашы Алийни  Къабарты-Малкъар Республиканы экономика-
ны айнытыу министрине салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №176-УГ

Къабарты-Малкъар Республиканы культура 
министрини къуллугъун толтургъанны юсюнден

Къабарты-Малкъар Республиканы Башчысыны
У К А З Ы

1.Къабарты-Малкъар Республиканы культура министрини 
къуллугъун толтурууну борчун Фиров Руслан Борисовични 
боюнуна салыргъа.

 2.Бу Указ анга къол салыннган кюнден кючюне киреди.

Къабарты-Малкъар Республиканы 
Башчысы                                                     А.КАНОКОВ
Нальчик шахар, 2012 жылда 14-чю ноябрьде, №179-УГ

КъМР-ни Башчысы Правительствону баш борчуна 
округну 2030 жылгъа дери социальный-экономика ай-
ныууну стратегиясында эмда Республиканы социаль-
ный-экономика айныууну Арсен Каноков Къабарты-Мал-
къарны районларына барып къайтхандан сора берген 
буйрукъларына кёре жарашдырылгъан программасында 
белгиленнген социальный жумушланы тамамлауну са-
нагъанды.

Сёз школла,больницала ишлеу бла, сабий садла, жангы 
производствола ачыу бла халкъны жашауун игилендириу-
ню юсюнден барады. «Биз республикада жашагъанлагъа 
берген сёзюбюзге кертичи болургъа керекбиз. Оноу-
ларыбыз къагъытда къалырларын арталлыда унарыкъ 
тюйюлме. Айтып къояйым,министрлени жангы кабинети 
халкъ бла ишлесин,аны проблемалары бла жашасын. 
Берилген ахчаны къоратыргъа алай уллу акъыл керек 
тюйюлдю. Къырал оночула  кеслеринден уллу къуллукъда 
тургъанлагъа проблемаланы билдирип къоймай, этилген 
оноуладан артда не чыгъарыгъын алгъадан билирге, анга 
кёре оюм этерге,айнытыуну онгларын кёрюрге, анга би-
теу болгъан онгланы бурургъа керекдиле. Хау, ала уллу 
излемледиле, болсада алайсыз жарарыкъ тюйюлдю. 
Правительствону жангы къаууму республиканы оноучу-
лары салгъан жолну андан ары бардырыргъа борчлуду».

  Аны бла бирге Арсен Каноков Правительствону ишине 
контроль этиу да кючлениригин чертгенди. «Аны ишине 
бек къаты къарарыкъма. Биринчиден,министрле халкъ 
бла къалай ишлегенлерине, ачыкъ болгъанларына бла 
къалгъанларына, гражданлагъа къалай табылгъанлары-
на, жер-жерледе иш къалай баргъанына, эллени жокъ-
лагъанларына кёре багъа бичерикме. Министрле целевой 
программаланы жашауда бардырыргъа къатышыргъа 
борчлудула.  Дагъыда ала профильли федеральный ве-
домствола бла бирге ишлеуню къалай къурагъанларына 
да къарарыкъма»,-деп эсгертгенди КъМР-ни Башчысы.

Залина ШОКАРОВА,
КъМР-ни Башчысыны пресс-секретары, КъМР-ни Башчы-

сыны бла Правительствосуну пресс-службасыны башчысы.

Къабарты-Малкъар Республиканы Башчысыны 2012 жылда 14-чю ноябрьде
чыгъарылгъан 163-УГ номерли Указы бла къабыл кёрюлгенди

Къабарты-Малкъар Республиканы къырал властыны толтуруучу органларыны 

СТРУКТУРАСЫ
Къабарты-Малкъар Республиканы Экономиканы айнытыу ми-

нистерствосу
Къабарты-Малкъар Республиканы Энергетика,жашау журтла-

коммунальный мюлк эмда тариф политика министерствосу.
3.Къабарты-Малкъар Республиканы къырал властыны башха 

толтуруучу органлары:
Къабарты-Малкъар Республиканы Башчысыны бла Правитель-

ствосуну Ишлерини управлениясы
Россей Федерацияны Президентинде Къабарты-Малкъар Ре-

спубликаны Дайым представительствосу
Къабарты-Малкъар Республиканы Санкт-Петербург шахарда 

дайым представительствосу 
Къабарты-Малкъар Республиканы Адамланы иш бла жалчытыу 

жаны бла къырал комитети
Къабарты-Малкъар Республиканы Агъач мюлк жаны бла къы-

рал комитети
Къабарты-Малкъар Республиканы Къырал кереклеге заказла 

бериу жаны бла къырал комитети
Къабарты-Малкъар Республиканы Жашау журтла жаны бла 

къырал инспекциясы
Къабарты-Малкъар Республиканы Архив службасы
  Къабарты-Малкъар Республиканы Жарашдырыучу судьяла-

рыны ишлерин жалчытыу жаны бла службасы
  Къабарты-Малкъар Республиканы Граждан болумну актларын 

жазыучу управлениясы.

Арсен КАНОКОВ: 

Министрлени жангы 
кабинети халкъ бла 
ишлерге керекди

ЗАМАН

КОМИССИЯНЫ ЖЫЙЫЛЫУУ

Сессия

Семинар

Багъа бичиу

КъМР-ни Парламентини 
Председатели Чеченланы 
Ануар Федерация Советни 
Регламент эмда парламент 
ишни къурау жаны бла коми-
тетини Майкопда бардырыл-
гъан жыйылыууна къатыш-
ханды.

  Федерация Советни келе-
чилери, Адыгеяны бла Север 
Кавказны башха регионларыны 
бир къауумуну законла чыгъа-
рыучулары федеральный эмда 
регион парламентарийлени ста-
тусларын право жаны бла тап 
халгъа келтириуню амалларын 
сюзгендиле. Федерация Со-
ветде, Къырал Думада кибик, 
регион законодательный ор-
ганлада да парламент ишни 
бютюн тап къурауну онгларына 
къарагъандыла. Жыйылыула 
бардырыуну,депутатха тиерге жа-
рамауну жорукъларына, ахча бла 
жалчытыуну халына,Федерация 
Советни къурауну юсюнден РФ-

КъМР-ни Башчысында граж-
дан обществону институтларын 
айнытыу эмда адамны эркин-
ликлери жаны бла комиссияны 
кезиулю жыйылыуунда ич 
ишле органланы келечилери  
Терк, Чегем эм Черек районла-
да адамланы эркинликлерин   
къалай сакълагъанларына 
къаралгъанды эмда келир 
жылгъа комиссияны ишини 
планы къабыл кёрюлгенди.

Жыйылыуну ача, комиссияны 
толтуруучу секретары Беппайланы 
Узеир арт заманда ол башчылыкъ 
этген «Алан» организациягъа эмда 
комиссиягъа, кёпле келип, поли-
тика репресссиягъа тюшгенлеге 
жангыдан ахча бериледи, анга 
къаллай документле керекдиле, 
деп соргъанларын билдиргенди. 
«Къазахстанны башчысы Назар-
баев 70 минг, Россей да 100 минг 
сом бёледи деген хапар жюрюйдю. 
Таулу элледе да аллай билдириуле 
бардыла. 

Былайда къырал къуллукъчуча 
айтама – ол ётюрюк хапарды, аны 
ким жайгъаны манга белгисизди. 
Политика репрессиягъа тюшгенле-
ге тас этген мюлклери ючюн ком-
пенсация бизни комиссияны юсю 
бла бериледи. Ахча 1994 жылда 
къабыл этилген законда тохташды-
рылгъан ёлчемде тёленеди, анга 
къошакъгъа жукъ да бёлюнмеген-
ди», - дегенди Беппай улу. 

Бу кюнледе Пятигорскде «Ин-
турист» отельде къууанчлы халда 
«Прометей-2012» битеукавказ 
Интернет-премияны бериу бол-
гъанды. Анда «Север Кавказны 
эм иги тишириу блогу» деген но-
минацияда бизни жерлешибиз, 
Къабарты-Малкъарны Жамауат 
палатасыны аппаратыны кон-
сультанты, КъМР-ни Асламлы 
информация органла жаны бла 
къырал комитетинде жамауат 
советни келечиси Марьяна Жи-
нова хорлагъанды. 

Жюрини башчысы, РФ-ни 
Жамауат палатасыны члени 

Элбрус районда билим 
бериуге башчылыкъ этиу-
ге адамланы къатышыуун 
кенгертир, аны айнытыуну 
магъаналы вопросларына 
къарар эмда тийишли оноула 
этер муратда билим бери-
уню вопрослары жаны бла 
къуралгъан Жамауат советни 
кезиулю жыйылыуу  бол-
гъанды.

Советни членлери, педагог 
коллективлени, ата-аналаны, 
окъуучуланы самоуправленияла-
рыны, предприятияланы бла ор-
ганизацияланы, аладан сора да, 
жер-жерли властьны келечилери 
Билим бериуню район Управле-
ниясыны  таматасы Моллаланы 
Сюлеменни, бу бёлюмню спе-
циалисти Моллаланы Заретаны 
халкъла аралы педагог семи-
наргъа къатышыргъа КъМР-ни  
билим бериуде ишлеген специ-
алистлерини къаууму бла бирге 
Финляндиягъа баргъаныны 
юсюнден, школгъа дери билим 
бериуню сферасында Самарада 
энчи-къырал партнёрлукъну во-
прослары сюзюлген битеурос-
сей форумгъа къатышханыны 
юсюнден билдириулерине уллу 
эс бургъандыла. 

Финляндияда билим бериу 
бийик даражада къуралгъаны 
бла шагъырейленнгендиле. Ол 

Чеченланы Ануар депутат ишни закон бла 
тынгылы бегейтирге кереклисин айтханды

ни Президенти Владимир Путин 
къараугъа берген законну болум-
ларына жангыдан эс бургъандыла.

  Жыйылыуда Къабарты-Мал-
къарны Парламентини Пред-
седатели Чеченланы Ануар да 
сёлешгенди эмда РФ-ни субъек-
тини къырал властыны законла 
чыгъарыучу (представительный) 
органыны депутатларыны ишле-
рини гарантияларын закон бла 
тынгылы бегейтиуню юсюнден 
кесини оюмларын  айтханды. Ол 
акъыл этгенден, РФ-ни субъектле-
рини законодательный жыйылыу-
ларыны депутатларына депутат 
ишлерин къыралны битеу жеринде 
да бардырыргъа тенг эркинликле 
берирге керекди. Алай этер ючюн 
а, РФ-ни субъектини къырал 
властыны законла чыгъарыучу 
органына парламент сурамла 
этерге эркинлик берирге, депутат-
ны полномочияларын болжалдан 
алгъа тохтатыуну барысына да бир 

сылтаула тохташдырыргъа, РФ-
ни субъектлерини оноучуларын, 
РФ-ни къырал властыны феде-
ральный органларыны жер-жерли 
органларыны башчыларын парла-
мент сурамгъа къараргъа,жууап 
берирге борчлу этерге,аланы 
болжалларын да белгилерге тий-
ишлиди. «Депутат профессионал 
ишин бардыргъан кезиуде анга 
жашауун,саулугъун да къырал 
страхование этерге эркинлик 
бериу,полномочиялары тохтатыл-
гъандан сора алты айны ичинде 
юзюлмеген урунуу стажын сакъ-
лау, алгъыннгы къуллугъуна салыу 
неда аскер къуллугъун барды-
рыргъа къоюу депутат ишни баш 
социальный гарантияларындан 
бирлери боллукъ эдиле»,-дегенди. 

  Дагъыда КъМР-ни Парламен-
тини башчысы айтханыча, РФ-ни 
субъектини законла чыгъарыучу 
жыйылыуу чачылса, депутатха бир 
кере ахча пособие тёленирине га-

рантия берилирге тийишлиди. Ол  
депутат кесини ишин бардыргъан 
кезиуде алгъан хакъны юч къаты-
сын тутаргъа керекди. Андан сора 
да, Чеченланы Ануар РФ-ни субъ-
ектлерини законла чыгъарыучу 
жыйылыуларыны депутатларыны 
эркинликлери,борчлары бла жу-
уаплылыкълары бирча болгъан-
ларын эсге алып, депутат ишни, 
ол къайда бардырылгъанына да 
къарамай, ырысхы,ахча бла да 
жалчытыуну тизмеси тохташды-
рылса иги боллугъун айтханды.

Спикер ол жорукъла феде-
ральный законодательствогъа 
къошулсала, регион парламента-
рийлени гарантиялары кючленн-
генлери бла къалмай, ишлерини 
къыйматы да ёсеригине ышанн-
ганын билдиргенди.

Екатерина ТОЛАСОВА.
КъМР-ни Парламентини 

пресс-службасы.

Ётюрюк хапарланы жайгъанла кимледиле?
Ызы бла жыйылыуну повестка-

сына кёчгендиле. Белгиленнген 
районлада полициячыла адамланы 
праволарын къалай сакълагъан-
ларын ачыкълар мурат  бла ишчи 
къауум къуралгъан эди. Анга баш-
чылыкъ Терк-Малка къазакъ аскер 
округну атаманы Николай Любуня 
этгенди. Ол айтханнга кёре, комисси-
яны  келечилери уллу бузукълукъла 
ачыкъламагъандыла. Халкъны 
тарыгъыуларын жазаргъа, аман-
лыкъланы юслеринден билдирирге 
битеу онглары барды. Районлада 
полицияны бёлюмлерини тамата-
лары адамланы приёмгъа алады-
ла, ышаныулукъну телефонлары 
ишлейдиле. 

Сёз ючюн, Черек районда тогъуз 
айны ичинде полицияны бёлюмюню 
таматасы  135 адамны приёмгъа 
алгъанды. Районда быйылны тогъуз 
айында аманлыкъ ишлени саны 47 
процентге азайгъанды, ол санда 
уллу  эм бек уллу бузукълукъла 44 
процентге аз болгъандыла.  Полици-
ячыла наркотиклени жайылыулары-
на, уручулукъгъа, тонаулагъа къажау 
уллу иш бардырадыла. 

Терк районда уа быйылны тогъуз 
айыны ичинде полицияны  бёлюмю-
не тюрлю-тюрлю бузукълукъланы 
юсюнден  1051 заявление эм тилек 
берилгенди. Аладан 145-си бла бай-
ламлы уголовный ишле ачылгъан-
дыла, 233-сю административ халда 
тинтилгендиле, къалгъанлары уа 

аманлыкъ бла байламлы болмагъ-
анлары ючюн андан ары сюзюлмей 
къалгъандыла. 

Комиссияны членлери оюм эт-
генден, республикада аманлыкъ 
ишлени санын азайтыр ючюн, жаш 
адамла спорт бла кюреширча онг-
ла къураргъа, патриот ниетлеге 
юйретиу ишни тирилтирге, жамауат 
организацияла бла байламлыкъны 
кючлерге тийишлиди. Терк  районну 
Россейни башха субъектлери бла 
чеги уллу болгъанын эсге алып, анда 
патруль-пост службаланы санын 
кёбейтирге тийишли болгъанын 
чертгендиле.  Чегем районда уа слу-
жебный машинала жетишмейдиле. 

Болсада КъМР-де ич ишле ми-
нистрни орунбасары Залийханланы 
Канщаубий айтханыча, бусагъатда 
полицияны техника бла жалчытыуда 
проблема жокъду. Быйыл жангы 
машинала берилгендиле, келир жыл 
а республикада халны эсге алып, 
аланы кёбейтирге план барды. 

КъМР-ни Парламентини депутаты 
Татьяна Хажхожева уа полициячыла 
бандит подпольяны келечилерине  
дайым да мамыр жашаугъа къай-
тыгъыз деп, чакъырып тургъан-
лыкъгъа, «агъачдан» чыкъгъанла 
болмагъанларына жарсыгъанды. Ол 
оюм этгенден, республикада халны 
тапландырыр ючюн, бек алгъа 
юйюрню, ата-аналаны юйретиуден 
башларгъа керекди. 

Ызы бла комиссиягъа келген тиле-

клени сюзгендиле. Бу жол Музыка 
театрны солисти Валерий Кайцу-
ковдан тарыгъыу келгенди. Ол  
юйюрю бла бирге Искусстволаны 
Шимал Кавказ къырал институтуну 
общежитинде жашайды. Республи-
када культураны, музыка искусство-
ну айнытыугъа салгъан къыйынын 
эсге алып, анга фатар бёлюуню 
юсюнден Правительствогъа эмда 
Нальчик шахарны администраци-
ясына тилек этилгенди.

Ахырында комиссияны келир 
жылгъа ишини планы къабыл 
кёрюлгенди. Анда УФСИН-ни 1-чи 
эм 3-чю номерли колонияларында   
халны тинтирге, акъылларындан 
кем сабийле эмда абаданла эм 
сакъатла тургъан интернатда бо-
лургъа, толтуруучу власть органла 
«Политика репрессиялагъа тюш-
генлени реабилитацияны юсюн-
ден» федеральный законну къалай 
толтургъанларын сюзерге белги-
ленеди. Комиссияны келечилери 
школлада сабийлени праволары 
къалай сакъланнганы  бир кере да 
сюзмегенлерин чертип, республи-
када окъуу юйлени бир къауумуна 
барыргъа  келишгендиле.

Жыйылыуда башха вопросла 
да сюзюлгендиле. Ахырында хар 
вопрос бла байламлы эсгертиуле 
къабыл кёрюлгендиле. Ала КМР-
ни Башчысыны къараууна берил-
ликдиле. 

ТИКАЛАНЫ Фатима. 

«Прометейни» даражасы 
жылдан-жылгъа ёсе барады

Максим Шевченко билдиргенича, 
ала блоглагъа багъа бичгенде, 
бек алгъа аланы магъаналы-
лыкъларына, ала къаллай соруула 
кётюргенлерине, информацияны 
къалай жайгъанларына дагъы-
да талай затха къарагъандыла. 
РФ-ни Президентини СКФО-да 
толу эркинликли келечисини ап-
паратыны ич политика жаны бла 
баш консультанты, жюрини члени 
Назар Яхимович айтханнга кёре, 
эришиуге къатышхан тиширыу 
блогла информация жаны бла 
эр кишиле бардыргъанладан эсе 
байыракъ эдиле.

Дагъыда биринчи жерни «Се-
вер Кавказда къырал власть 
органыны эм иги веб-ресурсу» 
номинацияда Къарачай-Черкес 
Республиканы башчысы Рашид 
Темрезовну сайты алгъанды. Эм 
иги информациялы сайтха «Се-
вер Кавказда «Комсомольская 
правда» газет саналгъанды. 
«Заманны зауукълу ётдюрюу» 
номинацияда «Кавказ форум» 
деген ресурс хорлагъанды. Бек 
иги социальный ресурс «Бир 
элчиле» атлы дагъыстанлы сайт, 
бек иги корпоратив ресурс а 
«Терек» футбол клубну сайты 
болгъандыла. 

Марьяна Жинова уа Интернет-
ни магъанасы кюнден-кюннге 
ёсе барлыгъын, бюгюнлюкде 
да жамауатны оюму анга кёре 
къуралгъанын чертгенди. «Ал-
гъа эришиуге барыр муратым 
жокъ эди. Артда блогда бизни 
республика анда къалай кёр-
гюзтюллюкдю деген темагъа 
ушакъла баргъанын эслейме. 
Ражап Мусаев а манга кесинг 
къатышсанг а, дейди. Алай бла 
заявканы ахыр кюнледе иеме. 

Фестиваль бийик даражада 
къуралгъанын белгилерге ке-
рекди. Жюриге хар региондан 
адамла киргендиле, ала битеу 
да жыйырма болгъандыла. Ме-
роприятияда къууанчлы кезиуле 
аслам эдиле. Бай маданият 
программа, кёп жылланы кёр-
мей тургъан адамларынг бла 
тюбешиуле. Мен оюм этгенден, 
«Прометей-2013» быйылдан 
да кёп адамны жыярыкъды»,-
дегенди Марьяна Жинова

КъМР-ни Асламлы инфор-
мация органла жаны бла 

къырал комитетини 
пресс-службасы.

Хайырлы сынауну кеслеринде 
сингдирирге таукелдиле

билимли адамларына кёре дуния-
да алчы жерледен бирин тутханы 
да сейир тюйюлдю. Окъутууну бла  
сабийлени усталыкъла алыргъа 
хазырлауну битеу кезиулеринде 
ишни къурау бла байламлы кёп 
сейир юлгю бла шарт айтхандыла. 

Самарада болгъан форум-
да сёз иеликни тюрлю-тюрлю 
къурау праволу формаларыны 
школгъа дери билим берген уч-
режденияларыны, властьны тол-
туруучу эмда законодательный 
органларыны бла инвесторланы 
араларында школгъа дери би-
лим бериуге сабийлени битеу 
барысы да къатышырча онгла 
къурауну юсюнден баргъанды. 
Уллу усталыкълары болгъан пе-
дагог кадрланы хазырлауну во-
прослары сюзюлгендиле, билим 
бериуде жумушланы тамамлауну 
къыралныкъына саналмагъан 
рыногун къурау эмда айнытыу 
жаны бла иш сынаугъа юйрениу 
бардырылгъанды. 

Районну Жамауат советини 
жыйылыууна  къатышханла билим 
бериуню жангы стандартларын 
кийириу бла байламлы борчланы 
къалай тамамларгъа боллугъуну 
юсюнден тынгылы эмда ачыкъ 
сёлешгендиле. Белгиленнгенича, 
битеулю эмда къошакъ билим 
берген учрежденияланы хайырлы 
ишлеулерин жалчытыргъа керек 

болгъаны айтылгъанды, ол а 
билим бериуню къурауну игилен-
дирирге эмда окъутуу-юйретиу 
ишни качествосун кётюрюрге 
себеплик этерикди. 

Дагъыда бир магъаналы во-
просха-районну школларында 
тамата классланы окъуучулары 
эмда аланы ата-аналары бла 
«Сабийлени бла жаш тёлюню 
ниет-адеп-къылыкъ жаны бла 
юйретиу» деген темагъа кёре 
жыйылыула бардырыуну юсюн-
ден вопросха къаралгъанды. 
Алада, энчи айтханда, школчу-
ланы окъуудан бош заманла-
рында иш бла жалчытыу бла 
байламлы вопросланы сюзерге  
белгиленеди. Окъуучуланы жю-
реклери нени  сюйгенин эмда 
неге тартдыргъанын эсге алыу 
бла сабийлени ишни битеу тюр-
люлерине онг болгъаны  къадар 
бир кёбюрек къатышдырыргъа, 
патриотлукъгъа юйретиу, аны 
бла бирге уа инсанлыкъны къу-
раугъа бурулгъан ишни тирилти-
уню борчу салынады. 

Билим бериуню вопрослары 
жаны бла Жамауат советни 
жыйылыууна Элбрус районну ад-
министрациясыны башчысыны 
биринчи орунбасары Афашокъ-
аланы Раиса къатышханды.

ТЕМИРЛАНЫ Анатолий.

Билдиргенибизча, бир 
ай мындан алгъа Нальчик-
де «ХХI ёмюрню лидери» 
деген Битеуроссей форумну 
финалы ётген эди. Геуюрге 
кюн а КъМР-ни алгъыннгы 
Жамауат эм дин организа-
цияланы ишлери жаны бла 
къырал комитетинде бу ишге 
тири къыташхан вузланы 
келечилерин, волонтёрланы, 
артистлени, жамауат органи-
зацияланы эм журналистле-
ни саугъалау болгъанды.

Аланы саугъалауну комитетни 

алгъыннгы таматасы Борис Паш-

тов бардыргъанды. Ол республи-

ка бу жумушну бет жарыкълы 

толтургъанын белгилегенди.

- Мени аны юсюнден Интер-

нетде бир ай чакълы заманны 

ичинде информацияла, аланы 

сюзюу бардырылгъаны бек къу-

уандыргъан эди. Россейни кёп 

регионларыны келечилерини 

эслеринде бизни республика 

иги жаны бла къалгъанды. Аны 

алай тынгылы ётюуюнде сизни 

къыйыныгъыз да бек уллуду. Аны 

ючюн жюрек ыразылыгъымы 

билдирирге сюеме, - дегенди. 

Бу кюнледе Кичибалыкъ-
да элни администрациясына 
къайтханыбызда, депутатла 
сессияларын бардыра тур-
гъанларына келип къалдыкъ. 
Анга Зольск районну адми-
нистрациясыны башчысыны 
заместители Резуан Винди-
жев, аны ишлерини управ-
ляющийи Арсен Барагунов 
къатышхандыла. 

Анда алгъа элни администра-
циясыны башчысы Гуртуланы 
Маликни быйыл тогъуз айны 
ичинде тамамланнган эмда этил-
лик ишлени юсюнден докладына 
тынгыладыла. Ол айтханнга кёре, 
жер-жерли самоуправлениясыны 
Совети, социальный-экономика 
болумну игилендире, быллай 
жумушланы тындыргъанды: суу 
баргъан быргъыла алышынды-
рылгъандыла, эл ичинде жол-
лагъа къаралгъанды, электроыз 
баргъан агъач чыпынланы бир 
къаууму темир-бетондан этилген-
лерине алышындырылгъандыла. 
Элни тюп жанында кёпюрню 
ремонту бошалгъанды, социаль-
ный магъанасы болгъан объект-
леге бурулгъан жолгъа асфальт 
салыннганды, телевизорла НТВ 
бериулени кёргюзтюрча эмда те-
лефон байламлыкъ тап болурча, 
бу элде да тутарча «Мегафонну» 
оборудованиялары орнатылгъан-
дыла, сабийле эркин тутушуу бла 
кюреширча тренер барды, жерле-
ни тап хайырланыу жаны бла да 
шарт мадарла этилгендиле.

Андан сора да, республиканы 
Башчысы келгенде, тамамларгъа 
керекли бир къауум жумушну 
юсюнден айтып, болушурун да 
тилегендиле. Ала школну ме-
кямына капитальный ремонт, 
алгъын сабий сад болуучу юйню 
культура-солуу ара этерге, амбу-
латорияны ары кёчюрюрге, анга 
уа капитальный ремонт этип, ад-
министрацияны ары кёчюрюрге, 
спорт майданны къурулушун баш-

Кёп жумуш тамамланнганды, 
алай жарсыула  да аз тюйюлдюле

Саугъалау

Къыйналгъанла сыйланнгандыла

Битеу да бу форумну ётдюрюрге 

къатышханла комитетни сыйлы 

грамоталары эм ыспас къагъ-

ытлары бла саугъаланнгандыла. 

Жыйылыу бошалгъандан сора 

саугъаланнганла бирге суратха 

тюшгендиле.

ТАППАСХАНЛАНЫ Аминат.

Суратны ХОЛАЛАНЫ 

Марзият алгъанды. 

ларгъа, шаудандан суу жыйылгъан 
жер къурап, 2850 метрге ыз тартып, 
аны шёндю элни ичи бла баргъан 
ызгъа къошаргъа, оюла тургъан 
юйледен адамланы кёчюрюрге 
эмда элни культура дворецине 
тынгылы ремонт этерге дегенча 
ишле эдиле.

Бюгюнлюкде Кичибалыкъда 
1536 адам жашайды, аладан иш-
лерге жарагъанлары 870, иш бла 
жалчытылыннганлары уа 172-диле.

Мында школ-сабий сад, амбу-
латория, почта, межгит бардыла, 
сатыу-алыу иш бла 11 тюкен кю-
решедиле, эллиле телевизор бла 
тёрт каналгъа къараяладыла, 
сегиз каналлы цифровой телеви-
денияны ретрансляторун орнатыр 
жер берилгенди, элни мындан ары 
ёсерини генпланы жарашдырыла 
турады. Ол ишге 95 минг сом тё-
лерге керекди.

Администрацияны тилеги бла 
къолайсыз жашагъан сегиз юйюр-
ге болушлукъ этилгенди. Баш иеле-
ри урушда ёлген  эки тиширыугъа 
Уллу Хорламны кюнюне алтышар 

минг сом, сотовый телефонла 
берилгендиле. Коммунальный 
жумушларына тёлерча, 22 юйюр 
субсидияла, энчи мюлк къураргъа 
да 24 адам 2-шер миллион 860 
минг сом чакълы ахча алгъандыла. 
Малчылыкъны айнытыу жаны бла 
республикалы программа барды. 
Аны хайырланып, тёртеулен жангы 
ишчи жерле къурагъандыла.

Халкъны иш бла жалчытыу ара-
ны тизмесине 36 адам тюшген-
диле. Жангы журтлагъа кёчюп, 
жашау болумларын игилендирирге 
сюйген 26 юйюр барды. Чкалов 
орамда 13-чю эм 15-чи номерли 
финн юйчюкле ичинде жашаргъа 
жарамагъанлагъа саналгъанлары 
себепли аланы орунларына коттед-
жле ишленирикдиле.

Газ ючюн 4 миллион 300 минг 
сом берилирге керекди. Ол борч 
эллиле алгъындан эсе аз тёлеген-
лери ючюн болгъанды. 

Элде суу жетишмегенини юсюн-
ден да чертип айтхандыла сесси-
яда.

- Битеу республикада да ичген 

суулары ючюн кичибалыкъчыла 
ахча тёлемейдиле. Каменно-
мостда уа суугъа берлик ахчаны 
90 процентин жыйгъандыла, 
сора чириген быргъыланы сизде 
алышсакъ, ала не айтырла? - де-
генди Арсен Барагунов.

- Мен мюлкню таматасы болуп 
тургъанда да, ичер суу жетишме-
генин хар сессиядан кётюре эди-
ле. Былтыр  суу ызны бузулгъан 
жерлерине ремонт этерча адам 
излегенбиз да, табалмагъанбыз. 
Сора къайдан жалчытылынсын 
эл суу бла? – дегенди Аниуар 
Апиков.

Школгъа тынгылы ремонт этер-
ге онг чыкъгъанына къууанган-
ларын, алай билимлери болгъан 
сабийлени республикалы, район 
олимпиадалагъа, кёп тюрлю 
конкурслагъа элтирча транспорт-
лары болмагъанына жарсыгъ-
анларын окъуу юйню директору 
Текеланы Афуажан билдиргенди.

Амбулаторияда халны юсюнден 
Ёлмезланы Халимат айтханды. 
Саусузлагъа тынгылы багъар 
ючюн, врач-терапевт керек бол-
гъанын чертгенди. Фельдшер бар-
ды, алай башха элден жюрюгени 
себепли ишде аз кёрюнеди. Сё-
лешген кеси акушерди, алай ауур-
лукълары болгъан 33 тиширыугъа 
тынгылы къарар заманы жокъду. 
Юйлеринде тёшекде жыйырма 
саусуз жатадыла. Алагъа, кече 
арасында ауруп онгсуз болгъан-
лагъа жетишген бек къыйынды. 
Иш хакълары аз болгъаныны 
юсюнден да айтханды ол.

Полицияны участка майору Ауес 
Шериев малла, телефон урлагъ-
анла, юйлени тонагъанла, тюйю-
шюп, законнга бузукълукъ этгенле 
болгъанларыны юсюнден билдир-
генди. Низамгъа сыйынмагъанла 
белгилидиле, тутулгъанлай, ала 
жууапха тартыллыкъдыла.

МАМАЙЛАНЫ Алий.

СУРАТДА: Элни депутатларыны Элни депутатларыны 

сессиялары.сессиялары. 

Ася Белова бла Марьяна Жинова.

Борис Паштов «М-Драйв» организацияны таматасы Байсыланы 

Темиржанны саугъалайды.


